
Dyddiad cyhoeddi: 30 Gorffennaf 2024

Cais Rhyddid Gwybodaeth 169/24

Rydych chi wedi gofyn y canlynol i ni...

Hoffwn wneud cais am fanylion, ar ffurf taenlen megis Excel neu ffeil CSV, am wasanaethau yn lle trenau oherwydd llifogydd. Hoffwn gael yr wybodaeth sy’n seiliedig ar lifogydd yn sgil tywydd garw yn unig. Hynny yw, cod digwyddiad Priodoli Oedi Network Rail 110A, a rheswm dros y digwyddiad X2 – Llifogydd difrifol y tu hwnt i’r hyn y gellid ei liniaru ar seilwaith Network Rail.

Ar gyfer y blynyddoedd 01 Ionawr 2003 hyd heddiw (17 Gorffennaf 2024) hoffwn gael yr wybodaeth ganlynol:

1. Cyfanswm blynyddol y tacsis a bysiau/coetsys a ddefnyddiwyd yn lle trenau oherwydd llifogydd yn sgil tywydd garw
2. Cyfanswm blynyddol y teithwyr a gafodd dacsis neu fws/coets yn lle trên oherwydd llifogydd yn sgil tywydd garw
3. Cost flynyddol (£) darparu tacsis a bysiau/coetsys yn lle trenau oherwydd llifogydd yn sgil tywydd garw

Os gellir gwahanu’r wybodaeth yn ôl tacsis a bysiau/coetsys, byddai hynny’n ddefnyddiol.

YMATEB

Cwestiwn 1

Nid yw Trafnidiaeth Cymru yn nodi yn y rhestr p’un ai’r tywydd yw’r rheswm dros lifogydd (gallai draeniau ac ati fod yn gyfrifol) ond gallwn gymryd pob cod rheswm ar gyfer Llifogydd a chyfrifo'r cyfanswm, ond ni chaiff yr wybodaeth hon ei chofnodi ar gyfer tacsis.

Cwestiwn 2

Nid yw Trafnidiaeth Cymru yn cofnodi’r wybodaeth hon.

Cwestiwn 3

Nid yw’r wybodaeth hon gan Trafnidiaeth Cymru ar gyfer tacsis. 

Mae’r data sydd gennym wedi’u hatodi.

Noder y canlynol –

Mae’r data sydd wedi’u hatodi yn dangos nifer a chostau bysiau a archebwyd lle y rhoddwyd llifogydd fel cod rheswm. Gallai hyn olygu unrhyw fath o lifogydd (tywydd, draeniau). Yn anffodus, nid yw TrC yn cofnodi hyn ar gyfer tacsis. Nid ydym yn cofnodi cyfanswm nifer y teithwyr a gafodd dacsis neu goetsys yn lle trenau ac nid yw TrC yn cofnodi yn erbyn codau Network Rail na’r union fanylion seilwaith yn unrhyw le, ac felly ni fyddem yn gallu croeswirio hyn. 

Mae ein data’n dechrau o’r adeg pan gymerodd TrC awenau’r fasnachfraint ym mis Chwefror 2021 ac nid oes data wedi’u storio cyn hynny, felly mae’r data sydd wedi'u hatodi yn dechrau o hynny ymlaen.




Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

